
 

 

Kiko bo tin ku bin kuné ora di hasi un petishon pa tutela temporal? 

 

Ora di entrega di un petishon pa tutela temporal, bo mester bin ku e siguiente 

informashon: 

 Dato personal di ámbos mayor, inkluso sédula i buki di famia  

 Dato personal di e menor di edat, si ta posibel inkluso sédula 

 Datonan di e tutor temporal ku bo ta deseá: nòmbernan kompleto, adrès, 

number(nan) di telefòn i informashon tokante e situashon di bida di e tutor 

 Si un di e mayornan enkargá ku outoridat ta entregá e petishon, mester tin 
tambe un apoderashon ku outorisashon di e otro mayor. 

 Si e petishonario ta un otro persona ku e persona(nan) enkargá ku outoridat, 

e ora ei e formulario di apoderashon ta obligatorio. 

 Si e menor di edat no ta inskribí ainda na e isla di destinashon, e ora ei e 

petishonario mester bin ku un deklarashon di intenshon di IND (e prosedura 
di IND mester tuma lugá ainda).  

 Paga tinu: Si e menor di edat no ta inskribí ainda riba e (isla) pais di 

destinashon, tin e posibilidat e ora ei tambe ku ta rechasá e pèrmit di 
estadia. 

 

Durante e kombersashon di ‘intake’ ta hasi diferente pregunta. Ta bon pa pensa 

di antemano riba esakinan: 

 Kiko ta motibu di e petishon? 
 Tur esnan embolbí ta na altura di tur konsekuensia di e petishon i nan ta bai 

di akuerdo ku esei? Si e tata no tin outoridat, pero ta embolbí si ku e menor 
di edat, e ora ei mester embolbí e tambe den esaki.  

 Kiko ta e palabrashonnan relashoná ku finansa, lugá di biba, estadia, pasashi 
aéreo? 

 E tutor deseá i e mayor(nan) tin mes manera di eduká? Kiko ta e 

palabrashonnan hasí tokante edukashon? 
 Kiko e menor di edat ta pensa di su mudansa? 

 Kon e transishon pa e otro (isla) pais lo kana pa e menor di edat? Kua ta e 
palabrashonnan si akaso e menor di edat haña heimwé? 

 Si tin asuntu di estudio, kiko i unda e menor di edat ta bai studia? 

 Kiko ta e relashon entre e menor di edat(nan) i e tutor temporal deseá? 
 Kiko ta e relashon entre e mayor(nan) i e tutor temporal deseá? 

 Deskribí e relashon entre mayor(nan) i menor(nan) di edat na e momentu akí 
i kon lo mantené e kontakto akí? 

 Kon e situashon di biba i personal ta di e tutor temporal ku bo ta deseá? 

 Bo a pensa tambe riba un posibel di dos tutor, por si akaso resultá ku e tutor 
temporal ku bo ta deseá no ta apto?  


